
Bwrsarïau Grŵp
 Nodiadau i Ymgeiswyr
Cyn cwblhau cais, fe anogir ymgeiswyr i ddarllen nodau a rhesymwaith peilot RhYAC yn ofalus (gellir gweld y rhain drwy gofrestru ar Amgylchedd Ymchwil Rhithwir RhYAC ar http://groups.tlrp.org 
)ac yn arbennig i nodi’r anogaeth i gynnwys a chysylltu o leiaf ddau sefydliad a chynnwys cydweithwyr llai profiadol.  Dylai’r pwyntiau dilynol, ynghyd â’r nodiadau am y meini prawf asesu ar dudalen 3, rhoi’r holl wybodaeth angenrheidiol ichi er mwyn cwblhau’ch ffurflen gais – os bydd angen unrhyw help pellach cysylltwch â Swyddfa Weinyddol RhYAC (manylion cyswllt ar dudalen 3).
Adran A(i)+(ii) -  Manylion yr Ymgeiswyr
i)   Adran A(i) – dylech gwblhau’r adran hon, gan ddarparu gwybodaeth gryno ar gyfer pob aelod o’ch tîm bwrsari gan gynnwys y mentor.
ii)  Adran A(ii) – bydd angen ichi argraffu digon o gopïau o Adran A(ii) i bob aelod o'ch grŵp.
iii) Dylai ymgeiswyr ar gyfer bwrsari grŵp ddod o fwy nag un sefydliad Cymreig a chynnwys cydweithwyr llai profiadol.  Gall ymgeiswyr gynnwys ymchwilwyr o sefydliadau o’r tu allan i Gymru cyhyd â’u bod yn y lleiafrif o’u cymharu â chydweithwyr o sefydliadau Cymreig.  Gall ymgeiswyr ddod o ddisgyblaethau ar wahân i addysg, cyhyd â’u bod yn y lleiafrif o’u cymharu â chydweithwyr o adrannau/grwpiau ymchwil addysg a ddaw o sefydliadau addysg uwch Cymru.  Fel eithriad, fe ystyrir ceisiadau sy’n dod o un sefydliad, er enghraifft, os lleolir yr ymgeiswyr mewn disgyblaethau/adrannau gwahanol.
iv) Dylai ymgeiswyr roi manylion sy’n cynnwys enw, swydd, sefydliad, a chyfeiriad e-bost, rhifau ffôn cyswllt, yn ogystal â nodi ers faint o flynyddoedd maent wedi bod wrthi yn gwneud ymchwil addysg.   Os oes profiad gennych o ymchwil mewn maes arall, a wnewch chi roi manylion ar ddalen ychwanegol a’i chysylltu ag Adran A(ii).  Hefyd dylech nodi os ydych yn academydd sydd wedi cael gyrfa flaenorol mewn addysg neu rywle arall.
v) Yr ymgeisydd a enwir yn gyntaf yn Adran A(i) a ystyrir fel y cyswllt cyntaf rhwng y Rhwydwaith a’r grŵp bwrsari.  Sylwer os bydd eich cais yn denu cyllid, y prif sefydliad fydd yn gyfrifol am reoli’r dyfarniad ariannol.  Felly, os ydych yn aelod o dîm mewn grŵp sy’n ennill dyfarniad, bydd angen ichi gysylltu ag adran gyllid eich Sefydliad yn gynnar yn y broses er mwyn sicrhau hawlio eich treuliau (a gytunir ymlaen llaw â’r prif sefydliad) drwy’r prif Sefydliad.  Hefyd bydd angen i’r Prif Ymgeisydd / Sefydliad gysylltu â’i adran gyllid ei hun yn gynnar yn y broses er mwyn sicrhau hawlio pob arian ar gyfer RhYAC cyn diwedd y prosiect (rhoddir cyngor am y dyddiad gyda’r llythyr cynnig).  Sylwer bod hon yn agwedd bwysig ar y broses – efallai na fydd cyllid ar gael pe cyflwynir anfonebau’n hwyr.
vi) Er mwyn monitro cyfranogiad yng nghynllun peilot Bwrsarïau Grŵp RhYAC mae angen data bywgraffyddol ar gyfer y gwerthusiad annibynnol a’r adroddiad i ESRC a CCAUC a fydd yn ei ddilyn. Gofynnir i bob ymgeisydd ddarparu gwybodaeth sy’n dal data bywgraffyddol perthnasol ac a ddefnyddir i wneud proffil o briodoleddau’r rhai sy’n cymryd rhan yn y cynllun.  Cesglir y wybodaeth hon yn Adran A neu dylai unigolion sy’n dymuno darparu’r data’n anhysbys gwblhau Adran E a’i dychwelyd i Swyddfa Weinyddol RhYAC:  Coleg y Drindod, Ysgol Astudiaethau Addysg a Chynhwysiant Cymdeithasol, Heol y Coleg, Caerfyrddin SA31 3EP.  Cedwir y data bywgraffyddol a ddarperir a’i phrosesu yn unol â Deddf Diogelu Data 1998.  Fe’i defnyddir dim ond er mwyn creu proffil o briodoleddau’r rheini sy’n cymryd rhan yn y cynllun. 
Adran B - Manyleb Ymchwil Ragarweiniol
Mewn uchafswm o 750 o eiriau, a chan ddefnyddio’r penawdau isod a fyddech cystal â chrynhoi:
i) Y maes ymchwil o ddiddordeb, y mae’n rhaid iddo fod ym maes addysg.
ii) Ei bwysigrwydd a’i berthnasedd i ymchwil addysg.
iii) Y cwestiynau rhagarweiniol a datblygol y mae ymgeiswyr yn gobeithio eu datblygu fel cynnig.
iv) Yr arbenigedd y byddai aelodau o’r tîm yn ei gyfrannu, eu rolau arfaethedig, a sut y byddai hyn yn cyfrannu at  
feithrin gallu ymchwil.
v) Costau dangosol ar gyfer sut y mae ymgeiswyr yn bwriadu gwario cyllid y bwrsari grŵp o dan bedwar pennawd: costau mentora, teithio a chynhaliaeth, defnyddiau traul ac amser staff. Gellir cyflwyno costau dangosol hyd at £15,000. Creffir ceisiadau am werth am arian.  Hefyd mae gofyn cael tystiolaeth o arian cyfatebol gan bob Sefydliad sy’n cymryd rhan.
Sylwer gellir cyflwyno’ch costau dangosol fel atodiad ac felly nis cynhwysir yn y nifer o eiriau.
Adran C – Cyrff Cyllido
i) A fyddech cystal â nodi un neu ragor o sefydliadau y byddai’n addas gofyn iddynt am gyllid ar gyfer yr ymchwil hwn.
ii) Os oes galw penodol am gynigion, neu gategori/ffrwd gyllid, dylid rhoi’r wybodaeth hon yn ogystal.
(Sylwer nad oes gofyn gwneud hyn am geisiadau Categori 2, ond os bydd yn briodol i’r gweithgaredd, rhowch fanylion os gwelwch yn dda.)
Adran Ch - Mentora
i) Efallai y bydd digon o arbenigedd o fewn y grŵp, fel na fydd angen mentor allanol. Os digwydd hyn, dylid nodi’r aelod o’r grŵp a fydd yn gweithredu fel mentor.
ii) Fodd bynnag gall y grŵp dderbyn cyllid ychwanegol er mwyn prynu i mewn mentor allanol am bedwar diwrnod yn ystod cyfnod y bwrsari. Rhaid i’r mentor fod yn ymchwilydd gyda lefelau uchel o arbenigedd a phrofiad ymchwil yn y maes y dewisir canolbwyntio arno. Dylid sicrhau eu bod yn cytuno mentora, yn achos cais bwrsari llwyddiannus, cyn i’r cais gael ei gyflwyno, ynghyd â’r cytundeb a llofnod eu Pennaeth Adran. 
iii) Dylid amgáu copi o dudalen we’r mentor neu CV byr.
Adran D (i’r Prif Ymgeisydd) - Datganiad
i) Dylai’r Prif ymgeisydd gwblhau a llofnodi copi o’r ffurflen hon. 
ii) Dylai eu Pennaeth Adran ei llofnodi yn ogystal
iii) Dylid amgáu CV byr neu dudalen we’r prif ymgeisydd.
Sylwer os bydd eich cynnig yn denu cyllid, bydd gofyn ichi gadarnhau derbyn y dyfarniad drwy ddarparu llofnod pellach fel y prif ymgeisydd.  Hefyd bydd gofyn ichi gael llofnod (ar yr adeg honno) ar ran eich Awdurdod Gweinyddol er enghraifft oddi wrth eich Cofrestrydd, Swyddfa’r Is-ganghellor neu Ysgrifennydd y Sefydliad a fydd yn derbyn cyfrifoldeb am yr holl ofynion cyfreithiol, rheoliadol ac ariannol ar gyfer y dyfarniad hwn.
iv) Mae’n ofynnol darparu tystiolaeth o arian cyfatebol gan bob sefydliad sy’n cymryd rhan – gweler Adran B (v) uchod a’r Nodiadau Cyfarwyddyd am wybodaeth bellach.  

Adran Dd (i aelodau unigol y grŵp) - Datganiad
i) Dylai pob ymgeisydd gwblhau a llofnodi copi o’r ffurflen hon. 
ii) Dylai eu Pennaeth Adran ei llofnodi yn ogystal
iii) Dylid amgáu CV byr neu dudalen we pob ymgeisydd.
Trwy lofnodi Adran Dd, mae’r Pennaeth Adran yn cadarnhau ei f/bod yn cytuno i’r gwaith gael ei gyflawni yn ei (h)adran.  Hefyd bydd yn cadarnhau y bydd gan yr unigolyn a enwir gefnogaeth sefydliadol a fydd yn cynnwys lefel briodol o gyllid cyfatebol.
 Adran E Atodiad – Data Bywgraffyddol (a gyflwynir yn anhysbys)
i) Bydd angen cwblhau Adran E dim ond os nad ydych wedi darparu’r data bywgraffyddol angenrheidiol yn Adran A ac yn dymuno darparu’r wybodaeth yn anhysbys.
Nodiadau ar Feini Prawf Asesu
Sylwer y defnyddir y meini prawf canlynol gan Banel Asesu RhYAC wrth ystyried pob cais a dderbynnir – darperir y deunyddiau hyn er mwyn eich helpu sicrhau eich bod yn cynnwys yr holl elfennau angenrheidiol yn eich cais.
Meini prawf asesu ar gyfer cyllido (Categori 1 yn unig)
1. Bydd cydweithio rhwng o leiaf dau SAU o Gymru yn amlwg yn aelodaeth y grŵp sy'n ymgeisio.
2. Potensial i feithrin gallu yn y cymysgedd o ymgeiswyr.
3. Ansawdd ysgolheigaidd y cais a’i botensial i gynhyrchu cynnig ymchwil o ansawdd uchel.
4. Gwerth i Gymru ac yn benodol i agenda ymchwil LlCC.
5. Y tebygrwydd y bydd y cynnig sy’n deillio o’r grŵp yn denu cyllid oddi wrth gorff cyllido.
6. Gwerth am arian gan gynnwys cadarnhad o gyllid cyfatebol sefydliadol.
Meini prawf asesu ar gyfer cyllido (Categori 2 yn unig)
1. Bydd cydweithio rhwng o leiaf dau SAU o Gymru yn amlwg yn aelodaeth y grŵp sy'n ymgeisio.
2. Potensial i feithrin gallu yn y cymysgedd o ymgeiswyr.
3. Ansawdd ysgolheigaidd y cais ac a ydy e’n adeiladu ar waith blaenorol     

    ag enw da o ran ymchwil megis projectau TLRP.
4. Potensial y project bach arfaethedig i ddatblygu gallu.
5. Gwerth i Gymru ac yn benodol i agenda ymchwil LlCC.
6. Gwerth am arian gan gynnwys cadarnhad o gyllid cyfatebol sefydliadol.
Ar ôl Cwblhau’r Cais:
Dylid anfon 8 copi o’r Cais ar gyfer Bwrsari Grŵp at:
Swyddfa Weinyddol RhYAC
At sylw  Dr S M B Davies
Ysgol Astudiaethau Addysg a Chynhwysiant Cymdeithasol
Coleg y Drindod
Heol y Coleg
Caerfyrddin
SA31 3EP

Dyddiad Cau 30 Tachwedd 2008
� Ar dudalen flaen yr Amgylchedd Ymchwil Rhithwir (VRE) cliciwch ar y cyswllt ‘New Account’ ar ochr chwith y sgrîn. Crëwch enw defnyddiwr a chyfrinair a chwblhewch y manylion eraill yn ôl y gofyn. Wedi i chi fewngofnodi, cliciwch ar ‘Membership’ ar ochr chwith y sgrin i weld rhestr o safleoedd gwaith. Cliciwch ar y cyswllt ‘Joinable Sites’ ar frig y rhestr. Sgroliwch y rhestr tan i chi ddod o hyd i’r safle gwaith ‘Welsh Education Research Network’. Cliciwch ‘Join’ i fynd mewn i’r safle gwaith.  Am help pellach cysylltwch â David Longman ar � HYPERLINK "mailto:david.longman@newport.ac.uk" ��david.longman@newport.ac.uk� neu 01633 432629 

